
Макалада демократиялык мамлекетте адам укугунун 

баалуулугу, мыйзамдын үстөмдүгү, адамдын жана жаран-

дын укугу мамлекет тарабынан кепилдик берилүүсү жана 

корголуусу, коомдогу инсандын социалдык абалы, адамдын 

жана жарандын укуктук статусу, мамлекеттин Консти-

туциясында адамдын жана жарандын укуктарынын, эр-

киндиктеринин, милдеттеринин бекитилүүсү, укук туту-

мунда инсандын орду, эл аралык принициптер менен кели-

шимдер адамдын жана жарандардын конституциялык 

статусунун түзүмүнүн негизин түзүүсү, Кыргыз Республи-

касынын баш мыйзамында жана мыйзамдарында адам 

жана жарандын укуктук статусунун бекитилүүсү, укук-

тар жана милдеттер топтомун, ошондой эле юридикалык 

эркиндигинин чегин бекитүү менен бирге алардын ишке 

ашыруусунун кепилдиктерин, мамлекет тарабынан корго-

луусу, инсандын конституциялык статусу көпчүлүккө 

белгилүү жалпы принциптер (жалпылык, теңдик, теңдик, 

ажырагыс, кепилдик) менен аныкталуусу, конституциялык 

укуктар жана эркиндиктер.  

Негизги сөздөр: укуктук статус, социалдык абал, 

адамдын укуктары, конституциялык укуктар, эркиндик-

тер. 

В данной статье рассматривается ценность прав 

человека в демократических государствах, верховенство 

закона, защита и гарантия прав человека и гражданина 

государством, социальное положение личности в общест-

ве, правовой статус человека и гражданина, закрепление 

прав, свобод и обязанностей человека и гражданина в Кон-

ституции государства, место и роль личности в правовой 

системе, международные принципы и договоры - основа 

для формирования конституционного статуса человека и 

гражданина, закрепление правового статуса человека и 

гражданина в Конституции и законах Кыргызской Респуб-

лики, наряду с закреплением системы прав и свобод, а так-

же меру юридической свободы, защита и гарантии их реа-

лизации со стороны государства, определение правового 

статуса всеобщими принципами (всеобщность, равнопра-

вие, неотъемлемость, гарантированность), конститу-

ционные права и свободы.  

Ключевые слова: правовой статус, социальное поло-

жение, права человека, конституционные права, свободы. 

This article examines the value of human rights in demo-

cratic states, the rule of law, protection and guarantee of human 

and civil rights by the state, the social status of an individual in 

society, the legal status of a person and a citizen, the consolida-

tion of the rights, freedoms and duties of a person and a citizen 

in the Constitution of the state, the place and the role of the in-

dividual in the legal system, international principles and treaties 

are the basis for the formation of the constitutional status of a 

person and a citizen, the consolidation of the legal status of a 

person and a citizen in the Constitution and laws of the Kyrgyz 

Republic, along with the consolidation of the system of rights 

and freedoms, as well as a measure of legal freedom, protection 

and guarantees their implementation by the state, determination 

of the legal status by universal principles (universality, equality, 

inalienability, security), constitutional rights and freedoms. 

Key words: legal status, social status, human rights, 

constitutional rights, freedoms. 

Мыйзамдын үстөмдүгү, плюрализм жана адам 

укугу демократиянын ажырагыс белгилери. Эгерде 

мамлекетте адамдын укугу таанылбаса, анда демокра-

тия бар деп айтуу кыйын. «Адамдардын укуктарынын 

баалуулугун сактоо менен мамлекет жана жарандык 

коом саясий стабилдүүлүктүн ишенимдүү фундамен-

тин, социалдык консенсусун жана динамикалык өнү-

гүүсүн жаратат» [1]. 

Адамдын жана жарандын укугу маселеси мамле-

кетте, коомдо инсандын абалынын көйгөйлөрүнүн бө-

лүгү болуп эсептелет. 

Социалдык абал адамдын коомдогу орду менен 

белгиленет, бул абал өзүнө укуктарды жана милдет-

терди камтыйт. Адамдын статусун уюмдагы, тай-па-

дагы бош клеткалар менен салыштырсак болот, аны 

ал же бул киши ээлеши мүмкүн, алар келет да кетет. 

Ал эми уюмдагы абалдар сакталып кала берет. Уюм-

бул өз ара байланышкан жана адистештирилген абал-

дардын тутуму. Бул тутумдагы ар бир статустун өзү-

нүн милдеттери бар, мисалы үчүн жетекчинин мил-

дети катардагы кызматкерлерди башкаруу, окутуу-

чунун милдети окуучуларды окутуу, жумушчунун 

милдети техникалык түзмөктөрдү оңдоо ж.б. Ар бир 

адам бир эле убакта бир нече статуска ээ болушу мүм-

күн. Мисалы: окутуучу, жубай, спортчу, дос, сыртан 

окуу бөлүмдүн студенти, партиянын мүчөсү ж.б.  

Кыргыз Республикасынын баш мыйзамы 16-бе-

рененин 1-бөлүгүндө Кыргыз Республикасында адам 

жана жарандын укуктары жана эркиндиктери жогор-

ку баалуулуктарга кирет деп бекитет [2]. 

Ошентип, мамлекеттин баш мыйзамы адамдын 

жана жарандын укуктук статусун бекитип, анын эн 

биринчиден эл аралык укуктун ченемдерине, эл ара-

лык принциптерге, келишимдерге таянуусун бекитет. 

Бул ченем 16-берененин 4-бөлүгүндө бекитилип, ага 

ылайык жалпыга таанылган эл аралык укуктун ченем-

дери жана принциптери, Кыргыз Республикасынын 

эл аралык келишимдери анын укуктук тутумунун бө-

лүгү болуп эсептелет. Эгерде Кыргыз Республикасы-

нын эл аралык келишимдеринде мыйзамда көрсөтүл-

гөндөн башка эрежелер белгиленген болсо анда эл 

аралык келишимдин эрежелери колдонулат.  

Андан тышкары эл аралык принциптер менен ке-

лишимдер адамдын жана жарандардын конституция-

лык статусунун түзүмүнүн негизин түзөт.  

Укук тутумунда инсандын (адамдын жана жаран-

дын) ордун, ролун, мамлекет менен, коомдук уюмдар 

жана башка физикалык жактар менен болгон өз ара 

байланышын адамдын коомдогу юридикалык жана 

чыныгы абалы аныктоого мүмкүндүк берген инсан-

дын укуктук статусу аркылуу толук ачуу берүү мүм-

күн.  

Инсандын укуктук (юридикалык) статусу деп 

юридикалык ченемдердин топтондусу аталат. Алар 

инсандын (жарандын, чет элдики жарандын, жаран-

дыгы жок адамдын) коомго, мамлекетке жана башка 

карата укуктарын, эркиндиктерин, милдеттерин беки-

тет. Ошол эле убакта башка физикалык жактардын да 

укуктарын жана милдеттерин бекитет.  

Укуктук абал инсандын укуктарынын белгилүү 

чектерин, көлөмүн, мыйзамдуу кызыкчылыктарын 

жана милдеттерин билдирет. Ал мамлекет тарабынан 

Конституциянын, мыйзамдардын жана мыйзам ал-

дындагы ченемдеринде бекитилет.  

Кыргыз Республикасында бул маселеге Консти-

туциянын экинчи бөлүмүнүн баары, төртүнчү, бе-

шинчи, жетинчи, сегизинчи бөлүмдөрдүн кээ бир че-

немдери арналган [3]. 

Инсандын укуктук абалынын негизги учурлары 

мыйзамдарда бекитилген:  

 2007-жылдын 31-июлунда кабыл алынган "Кыргыз 

Республикасынын Омбудсмени (Акыйкатчы) жө-

нүндө" мыйзамында [4];  

 2007-жылдын 21-майында кабыл алынган «Кыргыз 

Республикасынын жарандыгы жөнүндө)" мыйза-

мында [5]; 

 «Кыргыз Республикасынын Президентин жана 

Кыргыз Республикасынын Жогорку Кенешинин 

депутаттарын шайлоо жөнүндө» мыйзамында [6]. 

 Ошондой эле башка мыйзамдарда жана мыйзам ал-

дындагы актыларда, мамлекеттик органдар тара-

бынан кабыл алынган ченемдик актыларда.  

Инсандын укуктук статусун жөнгө салуу чөйрө-

сүндө Кыргыз Республикасынын 1993-жылы 14-де-

кабрда кабыл алынган «Кыргыз Республикасында чет 

өлкөлүк жарандардын укуктук абалы жөнүндө» [7] 

мыйзамы да аракетте. 

Андан башка Кыргыз Республикасы адам жана 

жарандын укуктук статусун жөнгө салууда республи-

канын укук тутумунун бөлүгү болгон (Мисалы.: 1948-

жылы кабыл алынган «Декларация о правах человека 

и гражданина», кээ бир мамлекеттер менен кош жа-

рандуулукту таануу үчүн түзүлгөн келишимдер) жал-

пыга таанылган эл аралык укуктун принциптерин 

жана келишимдерин колдонот.  

Бул жерде укуктун ролу жөнүндө айтсак, бирин-

чиден ал өзүнүн ченемдери менен инсандын тарыхый 

шартталган ордун колдойт. Бирок адамдын жана жа-

рандын статусу төмөнкүлөр аркылуу аныкталуусун 

унутпоо керек: 

 Мамлекеттин социалдык-экономикалык абалы 

менен;  

 Саясий режимдин өнүгүү даражасы жана демо-

кратиялуулугу менен;  

 Коомдук турмуштун нравалык жана башка шарт-

тары менен.  

Мамлекет жана коомдун көз карашы менен ке-

ректүү деп эсептелген укуктар жана милдеттер топто-

мун, ошондой эле юридикалык эркиндигинин чегин 

бекитүү менен бирге алардын ишке ащыруусунун ке-

пилдиктерин, мамлекет тарбынан корголуусун беки-

тет. Ошондой эле физикалык жактардын укуктары 

жана эркиндиктерин бузууда эң биринчи адам жана 

жарандын мыйзамдуу кызыкчылыктарын коргоого 

милдеттүү болгон мамлекеттик органдардын жооп-

керчилик формаларын да бекитет. Мыйзам укуктарды 

жана эркиндиктерди колдонууда дискриминацияга 

жол бербейт, бул өлкөбүздүн мыйзамдарында таа-

нылбайт.  

Баарынан мурда мамлекет адамды өлкөдө ара-

кеттеги укуктун субьектиси катары тааныйт.  

Демократиялык мамлекет үчүн (мында Кыргыз-

стан өзүн демократиялуу мамлекет деп атайт) укуктун 

субьектиси катары анын аймагында жашаган физи-

калык жактарды таануу мүнөздүү. Бирок, бул жактар 

жаран, чет өлкөлүк жаран же жарандыгы жок инсан 

экендигине байланыштуу анын укуктарынын, эркин-

диктеринин жана милдеттеринин көлөмү, туруктуу-

лугу, мүнөзү жана анын коом, мамлекет менен мами-

лесинин негиздери аныкталат.  

Адамдын жана жарандын укуктук абалы толук 

көлөмдө бардык укук тармактарынын ченемдеринде 

бекитилет, жөнгө салынат. Бирок ар бир укук тармак 

үчүн (конституциялык укуктан башкасы) бир өңчөй 

коомдук мамилелерде (үй-бүлөлүк, эмгек, мүлктүк 

ж.б.) гана инсандын укуктары жана милдеттерин ка-

роо мүнөздүү. Ал эми конституциялык укуктук че-

немдер инсандын укуктук статусунун негизин түзүү-

чү башкы укуктарын жана эркиндиктерин бекитет 

(Конституциянын 2-бөлүмү). 

Жогоруда айтылган маселелердин натыйжасын-

да төмөнкүлөрдү белгилеп кетүү зарыл: 

 Конституциялык укуктарсыз, эркиндикте жана 

милдеттерсиз адамдын жана жарандардын укук-

тук статусу толук эмес. 

 Конституциялык укуктар, эркиндиктер жана мил-

деттер жалпы мүнөздө болот, алар бардык жаран-

дарга – коомдун мүчөлөрүнө, алардын жеке ээле-

ген абалынан көз карандысыз, таандык.  

 Ал эми чет элдик жарандар, жарандыгы жок адам-

дар жөнүндө айтсак, алардын укуктары чектел-

ген, өзгөчө коомдун, мамлекеттин саясий турму-

шунда.  

 Кыргыз Республикасынын Конституциясы адам-

дын жана жарандын укуктарын жана милдетте-

рин бекитип жатып, кээ бир тиешелүү ченемдер-

ди жарандар үчүн гана бекитет.  

 Конституциялык укуктар, эркиндиктер жана мил-

деттер жарандарга (ошондой эле чет элдик жаран-

дарга, жарандыгы жокторго) жынысына, расасы-

на, улутуна, диний кө карашына, кызмат жана 

материалдык абалына карабастан тегиз берилет. 

Алар туруктуу мүнөздө болушат.  

 Конституциялык укуктар, эркиндиктер жана мил-

деттер инсандан ажырагыс, алардын көпчүлүгү 

адамга төрөлгөндөн баштап тиешелүү жана адам-

дын мамлекет болгон өз ара мамилесинин бүт ту-

тумун билдирет. 

Инсандын конституциялык статусу көпчүлүккө 

белгилүү жалпы принциптер (жалпылык, теңдик, тең-

дик, ажырагыс, кепилдик) менен аныкталат жана баш-

ка укук тармактарында белгилүү укуктар жана эркин-

диктерди бекитүүдө, ишке ашырууда сөзсүз түрдө 

эске алынуусу керек.  

Ошентип, инсандын укуктук статусунун (укук-

тук абалынын) негизин конституциялык укуктар жана 

эркиндиктер түзөт да инсандын коомдогу абалына 

таасирин тийгизет. Бул өз убагында коомдун, социал-

дык түзүлүштүн мүнөзүн ачып берет. 

